שיין ווי די לבֿנה
שיין ווי די לבֿנה,
ליכטיק ווי די שטערן,
פֿון הימל אַ מתּנה - 
ביסטו מיר צוגעשיקט.
מײַן גליק האָב איך געוווּנען,
ווען איך האָב דיך געפֿונען,
שיין ווי טויזנט זונען -
האָסט מײַן האַרץ באַגליקט.
דײַנע ציינדעלעך,
ווײַס ווי פּערעלעך,
מיט דײַנע שיינע אויגן,
דײַנע הענטעלעך,
דײַנע הערעלעך -
האָסט מיך צוגעצויגן.
שיין ווי די לבֿנה,
ליכטיק ווי די שטערן,
פֿון הימל אַ מתּנה - 
ביסטו מיר צוגעשיקט.
